HALMASHAURI YA WILAYA YA KYELA

KUMBUKUMBU ZA MKUTANO WA KAWAIDA  WA  BARAZA LA MADIWANI ULIOFANYIKA  KWENYE UKUMBI WA MIKUTANO WA BOMANI TAREHE  06. 05. 2016.
KUMB. NA. KDC/BM/50/16:  WAJUMBE WALIOHUDHURIA: 
1. Mh. Steven  L. Mwangalaba
-  
D/K/ Ipande


-
Mwenyekiti

2. Ndg.  B. Semwaiko

-  
Kaimu Mkurugenzi Mtendaji (W)
 Katibu
3. Mh.  Kanyaga  A. Mwakibete
-  
D/K/ Talatala


-          Mjumbe

4. Mh. Joseph  B. Mwafrika
-
D/K/ Ndobo


-
       “

5. Mh. Paul  L. Mwambafula
-
D/K/Bujonde


-
       “

6. Mh.  Elia  M. Mwandima
-  
D/K/ Kajunjumele

-               “

7. Mh. Zakayo  S. Mwakagenda
-  
D/K/ Ikama


 -
       “

8. Mh. Veronika  W. Kanyanyila
-  
D/K/ Lusungo

-
      “

9. Mh. Angomwile  B. Mumbimbe-  
D/K/ Ikolo


 -              “

10.  Mh. Absolom  J. Mwasipu  
-  
D/K/ Muungano

-               “

11.  Mh.Aliko  A. Kasyupa

-  
D/K/ Makwale

-
       “

12.  Mh. Fyuda  S. Msusi

-  
D/K/ Katumbasongwe
-                “

13.  Mh. Ivo  A. Mwakapeje

 -  
D/K/ Ngonga


 -
       “

14.  Mh. Issa  M. Solomoni

-  
D/K/ Matema


-
       “

15.  Mh. Absolom  M. Mwankemwa- 
D/K/ Mwaya


-
       “

16.  Mh. Adam  A. Kabeta
          - 
D/K/Busale

          -               “

17.  Mh. Adeni  Kajela

-  
D/K/ Ngana
        

-
       “


18.  Mh. Hasani  B. Mwambokela
-
D/K/Nkokwa


-
       “

19.  Mh. Furaha  .O. Mwasongela
-
D/K/Mababu


-
       ‘

20.  Mh. Katule  G. Kingamkono
-  
D/K/ Ikimba


 -
       “

21.  Mh. Thobiasi  A. Mwamkonda
-  
D/K/ Itope


 -              “

22.  Mh. Athumani. H. Sampa
-
D/K/Ibanda


-
       ‘

23.  Mh. Omari  R. Mwinjuma
-
D/K/Njisi


-
       ‘

24.  Mh. Asoly  P. Sanga

-
D/K/Kyela


-
       “

25.  Mh. Cecilia  M. Jimmy

-
D/K/itunge


-
       “

26.  Mh. Kaini  .A. Mwakanyemba
-
D/K/ Nkuyu


-
       “

27.  Mh. Israel  A .Mwakanyika
-
D/K/Ipyana


-
       ‘

28.  Mh. Ayubu  .A. Mwaisobwa
-
D/K/ Bondeni


-
       “

29.  Mh. Martin  L. Mwainyekule
-
D/K/ Serengeti

-
       “

30.  Mh. Emmanuel M. Mwandambo-
D/K/ Ndandalo

-
       “

31.  Mh. Claud  P. Fungo

-
D/K/ Mbugani

-
       “

32.  Mh. Wilson  A. Mwalyaje
-
D/K/ Mwanganyanga
-
       “

33.  Mh. Bruno  J. Sanga

-
D/K/Mikoroshini

-
       “

34.  Mh. Tumain  A. Mwakatika
-  
D/V/ Maalum


-               ‘

35.  Mh. Neema  J. Kasunga
-  
D/V/ Maalum


-
       “

36.  Mh.  Zuhura  A. Omary

-  
D/V/ Maalum


-
       “

37.  Mh. Mary  B. Kapemba

-  
D/V/ Maalum


-
       “

38.  Mh.  Witnes  M. Gowele
-  
D/V/ Maalum


-
       ‘

39.  Mh. Anna M. Mwamakula
-  
D/V Maalum


-
       “

40.  Mh.Aneth  J. Mwakasabaje
-  
D/V/Maalum


-
       “

41.  Mh. Tukupasya  A. Kalinga
-  
D/V/ Maalum


 -
       “

42.  Mh. Oliver  L. Mwakasula
-
D/V/ Maalum


-
       “

43.  Mh. Peles  Kyeja

-  
D/V/ Maalum


-
       “

44.  Mh. Victoria  B. Swebe

-
D/V/Maalum


 -
       “
45.  Mh. Bupe Isemba

-
D/V/Maalum


-
       “

KUMB. NA. KDC/BM/51/16:  WAJUMBE WASIOHUDHURIA

1. Mh. Dr. H.G.  Mwakyembe
-
Mbunge

-  Kwa Taarifa
2. Mh.  Hunter  A. Mwakifuna
-  
D/K/Ipinda

-         “
KUMB. NA. KDC/BM/52/16:  WATAALAM WALIOHUDHURIA  
1. R. Mshighati

-   Kny. Afisa Utumishi na Utawala (W)
  

2. F.N. Mwaipopo

-   Afisa Mipango (W) 


  

3. T. Msigwa


-   Ag. Mweka Hazina (W)

        
        
        

        

4. P.M. Sheyo 

-   Kaimu Afisa Kilimo, Umwagiliaji na Ushirika  (W)  


5. F. Mushi
 

-   Kny.Afisa Mifugo (W)



      
         

6. K.D. Kisayo

-   Kny Mwanasheria (W)

7. J.M. Daniel

-   Kaimu Afisa Elimu Sekondari (W)

         

8. J.M. Sengelema

-   Mkaguzi wa ndani (W)

9.  A.B. Kayembele  
-   Mratibu wa kudhibiti UKIMWI (W)
  

10.  A. Mtweve

-   Mhandisi wa Maji (W)

11.  H. Vogogo

-   Kaimu Mganga Mkuu (W)

12.  K.D. Haule 

-   Kaimu  Mhandisi wa Ujenzi (W)

13.  A. Mbele


-   Kny  Afisa Ardhi (W)


14.  A. Bachubila
`
-   Mhandisi wa umwagiliaji
15.   K.D. Haule

-   Kaimu Mhandisi wa Ujenzi (W)
16.  A. Nizam


-   Kny Afisa Biashara (W)

17.  S.P. Lyimo

-   Afisa Ugavi (W)

18.  O.H. Mungi

-   Afisa Maendeleo ya jamii (W)

19.  Pili Daudi 

-   Mratibu wa TASAF (W)

20.  P. Ndarugiliye

-   Afisa Elimu Msingi (W)


21.  L. Mwasisoba

-   Katibu TSD (W)   

22.  K. William

-   Afisa Tarafa Unyakyusa
23.  S. Mwaibabe

-   Kny Afisa Utamaduni (W)

24.  F.Y. Mwainunu

-   Afisa Usafirishaji 
25.  R. Tenende

-   Kny  Afisa Ushirika (W)                                                                                                                                                                                                                

26. T. Mohamed

-   Kaimu. Afisa Usafi na Mazingira (W)
27.  A. Andabwile

-   Mkaguzi wa shule

         

28.  B. Amulike

-   Kaimu Afisa TEHAMA (W)
29.  N. Mwakigonja

-   Afisa Maendeleo ya Jamii

30.  A. Kiwelu


-   Mhasibu

31.  E. Mwakipesile

-   Meneja wa Mamlaka ya Maji Kyela Mjini
32.  C. A. Mwaifunga     
-   Mwandishi wa vikao 

KUMB. NA. KDC/BM/53/16:   WAGENI WAALIKWA

1.  Dr. T.Ntara

-
Katibu Tawala Tabora

2.   H. Anania

-   
Kaimu Katibu Tawala (W)
2.   A. Mwasikanda

-
Kny Afisa Usalama wa Taifa (W)
3    L.N. Jingi


-
Mkuu wa Polisi (W)

4.   D. Masyenene

-
Kny. Mkuu wa TAKUKURU (W)

5.   B. Mwakalinga

-
Mwandishi wa habari Kyela FM Redio

6.   A. Mosses

-
Mwandishi wa habari TBC

7.   E.M. Degeleki

-  
Katibu CCM  (W)

8.    Mosses Ng’wati

-
Mwandishi wa habari Jambo Leo
9.    Eliud Ngombo

-
Mwandishi wa habari  Mtanzania

10.   Ipyana Samson
-         Mwandishi wa habari Mwananchi
11.   I. Yasin


-
Mwandishi wa habari Nipashe

     AJENDA
1. Kufungua mkutano.
2. Kuridhia ajenda.

3. Kuthibitisha kumbukumbu za mkutano wa tarehe 03.02.2016 na 29.02.2016  – 01.03.2016.
4. Maswali ya papo kwa papo.
5. Taarifa ya Mkuu wa Wilaya.

6. Kupokea na kuthibitisha taarifa za kamati za kudumu za Halmashauri

i.
Kamati ya Elimu, Afya na Maji.

ii.
Kamati ya Uchumi, ujenzi na Mazingira.

iii. Kamati ya kudhibiti UKIMWI na kifua kikuu.

Iv. Kamati ya Fedha, Uongozi na Mipango

7. Mapendekezo ya kubadilisha mihula ya shule kutokana na mafuriko
8. Kufunga kikao.
KUMB. NA. KDC/BM/54/16:  KUFUNGUA MKUTANO

54.1
Mwenyekiti aliwakaribisha wajumbe, Wataalam na Wageni waalikwa  na alifungua mkutano saa 4:30 asubuhi.
KUMB. NA. KDC/BM/55/16:  KURIDHIA AJENDA

55.1 
Wajumbe walipitia na kuridhia ajenda za mkutano.
KUMB. NA. KDC/BM/56/16: KUTHIBITISHA KUMBUKUMBU ZA MIKUTANO YA TAREHE 03.02.2016 NA 29.02.2016 – 01.03.2016
56.1
Wajumbe walipitia na kuthibitisha kumbukumbu za mkutano wa kawaida wa tarehe 03.02.2016 na 29.02.2016 – 01.03.2016.
KUMB. NA. KDC/BM/57/16: MASWALI YA PAPO KWA PAPO KUTOKA KWA WAJUMBE
 57.1
Mkurugenzi Mtendaji (W) alisoma orodha ya wajumbe waliojisajili kwa ajili ya kuuliza maswali ya papo kwa papo ambapo wajube waliojisajili ni 21  na kati yao 13 walipata nafasi ya kuuliza maswali kama ifuatavyo.

57.1.1
Diwani wa kata ya Matema Mh. I.M. Solomoni alitaka kujua hatma ya ujenzi wa barabara ya Lyulilo – Ikombe ili kutekelezaji ilani ya chama cha Mapinduzi na ahadi ya serikali katika kuwaletea maendeleo wananchi. Kaimu Mwenyekiti wa Halmashauri Mh. S.L. Mwangalaba alijibu kuwa kwa kuwa barabara hiyo ipo chini ya Tan Road atafuatilia ili kuikumbusha Serikali kukamilisha ujenzi.

57.1.2
Diwani wa Kata ya Njisi Mh. O. Mwinjuma alitaka kujua hatma ya utengenezaji wa madawati kwa ajili ya shule ya msingi Njisi ili kutatua changamoto ya upungufu wa madawati shuleni hapo kufuatia shule hiyo kutoa miti kwa ajili ya mradi wa Wilaya wa kutengeneza madawati. Kaimu Mkurugenzi Mtendaji (W) alijibu kuwa Halmashauri ya Wilaya imejipanga kutekeleza agizo la Rais wa Jamhuri ya Muungano wa Tanzania la kutengeneza madawati ya kutoshereza mahitaji ya shule zote za msingi na Sekondari.
57.1.3
Diwani wa kata ya Mababu Mh. F. Mwasongela alitaka kujua hatma ya mradi wa umeme wa REA kwenye vijiji ambavyo havijafikiwa. Kaimu Mwenyekiti wa Halmashauri Mh. S.L. Mwangalaba  alijibu kuwa mradi wa umeme wa REA unatekelezwa katika awamu 3 ili kuhakikisha kuwa vijiji vyote vinawekewa umeme na alishauri wananchi kuvuta subira wakati Serikali inaendelea kutekeleza mradi huo.

57.1.4
Diwani wa Kata ya Kajunjumele Mh. E Mwandima alitaka kujua hatma ya malipo posho kwa wataalam wa Idara ya Afya ambao walipangiwa kazi kwenye makambi ya wagonjwa wa kipindupindu na posho kwa wahudumu wa Afya waliofanya kazi ya kugawa dawa za usubi. Kaimu Mkurugenzi Mtendaji (W) alijibu kuwa watumishi wa Idara ya Afya ambao walipangiwa kazi kwenye makambi ya wagonjwa wa kipindupindu na wahudumu wa Afya ambao walifanya kazi ya kugawa dawa za usubi watalipwa pindi fedha zitakapo patikana kwa sababu ni haki mtumishi kulipwa anapofanya kazi masaa ya ziada.

57.1.5
Diwani wa kata Serengeti Mh. M. Mwainyekule alitaka kujua hatma ya kupima maeneo ya mji wa Kyela ili kukabiliana na kukua kwa mji. Aidha, alitaka kujua hatma ya waliovamia maeneo ya wazi. Kaimu Mkurugenzi Mtendaji (W) alijibu kuwa waliovamia maeneo ya wazi wamepewa notisi ya kuondoka kwenye maeneo hayo. Aidha, swala la waliovamia maeneo ya hifadhi ya kilimo linashughulikiwa na kamati mbalimbali za Halmashauri ili kuhakikisha kuwa haki inatendeka.
57.1.6
Diwani viti maaalum Mh. N. Kasunga alitaka kujua hatma ya malipo ya fidia kwa mazao yaliyong’olewa na nyumba zilizobomolewa ili kupisha mradi wa ujenzi wa barabara ya kikusya – Matema kwa kiwango cha lami. Kaimu Mkurugenzi Mtendaji (W) alijibu kuwa mradi wa ujenzi wa barabara ya Kikusya - Matema kwa kiwango cha lami unasimamiwa na Tan Road na Serikali inashughulikia malipo hayo. 
57.1.7
Diwani wa Kata ya Mbugani Mh. C. Fungo alitaka kujua hatma ya Mamlaka ya Mji Mdogo wa Kyela kuruhusiwa kuendesha akaunti zake ili kuharakisha malipo. Kaimu Mkurugenzi Mtendaji (W) alijibu kuwa Mamlaka ya Mji Mdogo wa Kyela haiwezi kuruhusiwa kuendesha akaunti zake kwa sababu ni sehemu ya Halmashauri ya Wilaya ambapo Afisa Masurufu ni Mkurugenzi Mtendaji (W).

57.1.8
Diwani Viti maalum Mh. T. Mwakatika alitaka kujua hatma ya Halmashauri ya Wilaya katika kuishauri Serikali kukabiliana na changamoto zinazotokana na mabadiliko ya mara kwa mara ya mitaala ya Elimu. Kaimu Mkurugenzi Mtendaji (W) alijibu kuwa mabadiliko ya mara kwa mara ya mitaala ya Elimu ni matokeo ya tafiti za kuboresha elimu. Aidha, vikao mbalimbali vya wadau wa elimu na Maafisa Elimu vinafanyika ambapo wajumbe wanapata nafasi ya kupitia, kujadili na kupitisha mapendekezo ya mitaala ya elimu.    

57.1.9
Diwani wa Kata ya Bondeni Mh. A. Mwaisobwa alitaka kujua hatma ya Serikali kukamilisha ujenzi wa maboma ya vyumba vya madarasa ambayo yamejengwa kwa nguvu za wananchi katika shule ya msingi Maendeleo. Kaimu Mkurugenzi Mtendaji (W) alijibu kuwa Halmashauri inatekeleza miradi kwa kuzingatia bajeti yake na alishauri kuendelea kuwahamasisha wananchi ili kuchangia gharama za kumalizia ujenzi kwa sababu bajeti ya Halmashauri haitoshelezi kukamilisha ujenzi wa miradi yote.

57.1.10
Diwani wa viti maalum Mh. T. Kalinga alitaka kujua hatma ya Halmashauri kuondoa vizuia vya ushuru wa mazao ili kutekeleza agizo la Serikali lililo tolewa na Waziri wa Kilimo, Umwagiliaji na Ushirika  Mh. Mwingulu Nchemba. Kaimu Mwenyekiti wa Halmashauri Mh. S.L. Mwangalaba alijibu kuwa ni wajibu wa Halmashauri kutekeleza maagizo ya Serikali hata hivyo Halmashauri ya Wilaya iliweka mageti ili kudhibiti ushuru wa mazao na Serikali haijakataza kukusanya ushuru wa mazao.

57.1.11
Diwani wa Kata ya Bujonde Mh. P L. Mwambafula alitaka kujua hatma ya Seikali kutengeneza barabara zilizoharibiwa na mafuriko ya mwaka 2014. Kaimu Mwenyekiti wa Halmashauri  Mh. S.L Mwangalaba alijibu kuwa barabara ya Bujonde - Lubaga na Bujonde – Isanga – Ngonga  ni miongoni mwa barabara ambazo TAMISEMI kupitia kitengo cha maafa wamekubali kutengeneza hivyo  aliwaomba wajumbe kuvuta subira.

57.1.12
Diwani viti maalum Mh. M. Kapemba alitaka kujua hatma ya Halmashauri ya Wilaya kuajiri Maafisa Watendaji wa vijiji ili kukidhi ikama ya watumishi wa kada hiyo. Aidha, alitaka kujua kama Halmashauri ya Wilaya inaweza kuwaajri Maafisa Watendaji wa vijiji ambao wanakaimu. Kaimu Mkurugenzi Mtendaji (W) alijibu kuwa kila mwaka wa Fedha Halmashauri inaomba kibali cha ajira kwa Katibu Mkuu Utumishi kwa sababu ndiye mwenye mamlaka ya ajira. Aidha, Maafisa Watendaji wa vijiji wanaokaimu wanatakiwa sifa ikiwa ni pamoja na kuwa na vyeti halali kutoka vyuo vinavyotambulika na Serikali kwa ajili ya kuomba ajila kwenye mamlaka husika.
57.1.13
Diwani wa Kata ya Ipyana Mh. I. Mwakanyika alitaka kujua hatma ya Serikali kukarabati vyumba vya madarasa katika shule ya msingi Mpanda baada ya wananchi kukataa kuchangia ujenzi wa miundombinu ya shule kutokana na waraka wa Elimu Msingi bure. Kaimu Mkurugenzi Mtendaji (W) alijibu kuwa serikali haiwezi kukarabati vyumba vya madarasa katika shule ya msingi Mpanda kutokana na majengo hayo kuwa na nyufa. Aidha, alishauri kutafisiri vizuri agizo la serikali juu ya elimu  msingi bure kwa sababu serikali haijazuia wazazi kama wadau wa elimu kuchangagia ujenzi wa miundombinu ya shule.  
KUMB. NA. KDC/BM/58/16:  TAARIFA YA SERIKALI
58.1:
Katibu Tawala wa Mkoa wa Tabora ambaye alikuwa Mkuu wa Wilaya ya Kyela      Mh. T. Ntara aliwashukuru viongozi na wananchi wa Wilaya ya Kyela kwa ushirikiano mzuri aliopewa katika utekelezaji wa majukumu ya Serikali akiwa Mkuu wa Wilaya ya Kyela na aliwaomba kuendeleza ushirikiano huo kwa Mkuu wa Wilaya mpya atakaye teuliwa. Aidha, aliomba radhi kwa mapungufu iliyojitokeza wakati wa utekelezaji wa majukumu ya Serikali kwa sababu mara zote changamoto ni sehemu ya mafanikio na alisisitiza mambo mbalimbali kama ifuatavyo:-

58.1.1
Kutekeleza kwa wakati agizo la Rais wa Jamhuri ya Muungano wa Tanzania         Mh. J.P. Magufuli la utengenezaji wa madawati ili kutatua changamoto ya upungufu wa madawati katika shule za msingi na Sekondari. 
58.1.2
Kuitisha vikao na mikutano ya kisheria katika ngazi za vijiji na kusoma taarifa za mapato na matumizi ili kuwawezesha wananchi kujua matumizi ya fedha za Serikali, Wahisani na michango mbalimbali.
58.1.3
Kuimarisha na Kudumisha ulinzi shirikishi ili kuzuia matukio ya uharifu katika maeneo mbalimbali hususani maeneo ya Ndandalo na Mikoroshini pamoja na kuendelea kuwaelimisha wananchi kuacha kujichukulia sheria mkononi dhidi ya watuhumiwa ili kudhibiti mauaji kwa watu wasio na hatia.
58.1.4
Kuendelea kutoa elimu juu ya madhara ya madawa ya kulevya na kudhibiti biashara haramu ya madawa ya kulevya kwa kutoa taarifa kwenye vyombo vya dora ili kufanikisha kukamatwa kwa wahusika.

58.1.5
Kusimamia utekelezaji wa kauli mbiu ya Serikali ya Hapa kazi tu kwa kuwahimiza watu kufanya kazi na kuzuia vijiwe,  mikusanyiko na unywaji wa pombe saa za kazi.

58.1.6
Kusimamia kwa karibu utekelezaji wa miradi ya maendeleo ili kuhakikisha kuwa miradi inatekelezwa kwa wakati na kwa kuzingatia ubora (value for money).
58.1.7
Kufuatilia ahadi ya Waziri wa Afya Mh. Ummy Mwalimu juu ya kuleta madawa ya kutibu maji (Water Guard) ili kudhibiti mambukizi ya magonjwa ya mlipuko hususani kipindupindu.
58.1.8
Makamu Mwenyekiti wa Halmashauri Mh. S.L. Mwangalaba alimpongeza             Mh. T. Ntara kwa kuteuliwa kuwa Katibu Tawala wa Mkoa wa Tabora, pia alimpongeza kwa nasaha nzuri na alimuhakikishia kuwa watazingatia maagizo na ushauri uliotolewa. Aidha, alimtakia safari njema na mafanikio katika utekelezaji wa majukumu ya Serikali katika Ngazi ya Katibu Tawala Mkoa.

58.2
Wajumbe walipokea taarifa hiyo.
KUMB. NA. KDC/BM/59/16: TAARIFA ZA KAMATI ZA KUDUMU 

I:

TAARIFA YA KAMATI YA ELIMU, AFYA NA MAJI

59.1
Mwenyekiti wa Kamati ya Elimu, Afya na Maji  Mh. P.L. Mwambafula aliwasilisha taarifa ya kamati. Alibainisha kuwa Kamati ya Elimu, Afya na Maji  imefanya kikao cha kawaida  tarehe 08.01.2016  na kikao maalum cha Bajeti tarehe 24.02.2016   ambapo mambo muhimu yalijadiliwa na kutolewa maamuzi kama ifuatavyo:-        (1) Kuthibitisha kumbukumbu za kikao cha tarehe 08.10.2015 pamoja na taarifa ya utekelezaji wa yatokanayo na kikao hicho. (2) Taarifa mbalimbali za utekelezaji wa shughuli za maendeleo kwa kipindi cha robo ya pili 2015/2016 kupitia Idara za  Elimu Msingi, Elimu Sekondari, Afya,  Maji Vijijini, Mamlaka ya maji Kyela Mjini na Mamlaka ya Maji Kasumulu. (3) Rasimu ya bajeti ya Halmashauri ya Wilaya ya Kyela kwa mwaka wa fedha 2016/2017.
59.1
Diwani wa kata ya Mwaya Mh. A. Mwankemwa alitaka kujua hatma ya kukamilisha ujenzi wa mradi wa maji katika kata ya Mwaya. Mwenyekiti wa kamati                Mh. P.L. Mwambafula alijibu kuwa mradi wa maji katika kata ya Mwaya unatekelezwa kwa fedha za benki ya Dunia na utekelezaji wake ulisimama baada ya kuchelewa kuleta fedha lakini kwa sasa Halmashauri ya Wilaya imepokea fedha kwa ajili ya kukamilisha utekelezaji wa mradi.
59.1.1
Diwani viti maalum Mh. A.J. Mwakasabaje alitka kujua hatma ya utekelezaji wa ahadi ya Serikali ya kusambaza madawa ya kutibu maji ili kuzuia mambukizi ya ugonjwa wa kipindupindu kufuatia Halmashauri ya Wilaya kukumbwa na mafuriko. Mwenyekiti wa kamati Mh. P.L. Mwambafula alijibu kuwa Serikali kwa kusaidiana na wakala wa madawa ya Serikali imesambaza dawa za kutibu maji na itaendelea kusambaza dawa hizo.
59.1.2
Diwani wa kata ya Busale Mh. A. Kabeta alitaka kujua hatma ya kukamilisha ujenzi wa mradi wa kisima cha maji Lubele. Mwenyekiti wa Kamati Mh. P.L. Mwambafula alijibu kuwa  ujenzi wa mradi wa kisima cha maji Lubele unatarajia kukamilika mapema mwezi Juni 2016 na utafunguliwa na mbio za Mwenge wa Uhuru tarehe 27.06.2016.

59.1.3
Diwani viti maalum Mh. V. Swebe alishauri kuharakisha ujenzi wa mradi wa maji Lubele ili kuepusha hujuma ya kuharibu mradi kwa kujaza mawe kama ilivyotokea hapo awali.
II:

TAARIFA YA KAMATI YA UCHUMI, UJENZI NA MAZINGIRA
59.2
Mwenyekiti wa kamati ya Uchumi, Ujenzi na Mazingira Mh. F.S. Msusi  aliwasilisha taarifa ya kamati. Alibainisha kuwa  Kamati  ya Uchumi, Ujenzi na Mazingira  imefanya kikao cha kawaida  tarehe 09.01.2016 na kikao maalumu cha bajeti cha tarehe 24.02.2016 ambapo mambo muhimu yalijadiliwa na kutolewa maamuzi kama ifuatavyo:- (1) Kuthibitisha kumbukumbu za kikao cha tarehe 09.10.2015 pamoja na taarifa za utekelezaji wa yatokanayo na kikao hicho. (2) Taarifa mbalimbali za utekelezaji wa shughuli za maendeleo kwa kipindi cha robo ya pili 2015/2016  kupitia Idara za Kilimo, Umwagiliaji na ushirika, Mifugo na Uvuvi, Ujenzi, Ardhi na Maliasili,  Maendeleo ya Jamii,  Usafi na Mazingira. (3) Rasimu ya bajeti ya Halmashauri ya Wilaya ya Kyela kwa mwaka wa fedha 2016/2017.
59.2.1
Diwani wa Kata ya Mbugani Mh. C. Fungo alitaka kujua hatma ya ombi la kamati za kudumu kutembelea miradi ya maendeleo. Mwenyekiti wa kamati Mh. F.S. Msusi alijibu kuwa utaratibu wa kamati za Halmashauri kutembelea na kukagua miradi ya maendeleo umewekwa na Serikali na kwa mujibu wa waraka wa Serikali kamati ya Fedha, Uongozi na Mipango imepewa mamlaka ya kutembelea na kukagua miradi ya maendeleo kwa niaba ya kamati za kudumu za Halmashauri.

59.2.2
Diwani viti maalum Mh. N. Kasunga alitaka kujua hatma ya malipo ya fidia ya mazao yaliyog’olewa na nyumba zilizobomolewa ili kupisha  mradi wa ujenzi wa barabara ya Kikusya – Matema. Mwenyekiti wa kamati Mh. F.S. Msusi alijibu kuwa mradi wa ujenzi wa barabara ya Kikusya - Matema kwa kiwango cha lami unatekelezwa na Serikali kwa usimamizi wa “Tan Road” ambapo fidia zitalipwa baada ya kukamilisha  udhamini.
III:

TAARIFA YA KAMATI YA KUDHIBITI UKIMWI  NA KIFUA KIKUU
59.3
Mwenyekiti wa kamati ya Kudhibiti UKIMWI na Kifua kikuu Mh. S.L. Mwangalaba  aliwasilisha taarifa ya kamati.  Alibainisha kuwa Kamati  ya  kudhibiti UKIMWI na Kifua Kikuu imefanya kikao cha kawaida  tarehe 13.01.2016 ambapo mambo muhimu yalijadiliwa na kutolewa maamuzi kama ifuatavyo:- (1) Kuthibitisha kumbukumbu za kikao cha terehe 12.10.2015 pamoja na taarifa za utekelezaji wa yatokanayo na kikao hicho, (2) Taarifa mbalimbali za mapambano dhidi ya UKIMWI na Kifua kikuu kwa kipindi cha robo ya pili 2015/2016  kupitia Idara ya Maendeleo ya Jamii kwa kushirikiana na asasi mbalimbali zilizopo Wilayani Kyela zinazojishughulisha na mapambano dhidi ya UKIMWI na Kifua Kikuu.

59.3.1
Diwani viti maalum Mh. T. Mwakatika aliipongeza Serikali kwa kutoa huduma ya matibabu bure kwa watu wanaoishi na virusi vya UKIMWI na Kifua Kikuu na alishauri kuto vitambulisho vya matibabu kwa watu wanaoishi na vvu/ UKIMWI ili kuwawezesha kupata matibabu ya magonjwa nyemelezi.
59.3.2
Diwani viti maalum T. Kalinga alishauri kuzifikia kaya zote za watoto wanaoisi katika mazingira hatarishi ili kuwatambua na kuwapatia huduma za msingi. Mwenyekiti wa kamati Mh. S.L. Mwangalaba alijibu kuwa Halmashauri ya Wilaya inatekeleza shughili zake kwa mujibu wa bajeti hivyo baada ya kupata fedha kaya zote za watoto wanaoishi katika mazingira hatarishi zitafikiwa.
59.3.3
Diwani wa Kata ya Kyela Mh. A. Sanga alishauri watoto wa kike wapewe ushauri juu ya matumizi sahihi ya kondomu za kike ili kuwadhibiti  wanaume wajanja.
IV:

TAARIFA YA KAMATI YA FEDHA, UONGOZI NA MIPANGO
59.4
Makamu wa Halmashauri Mh. S.L. Mwangalaba  aliwasilisha taarifa ya kamati. Alibainisha kuwa Kamati  ya  Fedha, Uongozi na Mipango  imefanya vikao tarehe 14.01.2016, 21,01,2016, 27.02.2016, 25.02.2016  na 23.03.2016 ambapo mambo muhimu yalijadiliwa na kutolewa maamuzi kama ifuatavyo:- (1) Kuthibitisha kumbukumbu za vikao husika pamoja na taarifa za utekelezaji wa yatokanayo na vikao hivyo, (2) Taarifa ya kila mwezi ya mapato na matumizi ya Halmashauri na Mamlaka ya mji mdogo, (3) Taarifa ya Utekelezaji wa miradi ya maendeleo kwa kipindi cha robo ya pili 2015/2016, (4) Taarifa ya Bodi ya zabuni kwa kipindi cha robo ya pili 2015/2016, (5) Taarifa ya manunuzi kwa kipindi cha robo ya pili 2015/2016, (6) Taarifa ya utekelezaji wa shughuli za mpango wa kunusuru kaya maskini sana kwa kipindi cha robo ya pili 2015/2016, (7) Taarifa ya utekelezaji wa shughuli za Idara ya Utumishi na  Utawala kwa kipindi cha robo ya pili 2015/2016, (8)  Mapendekezo ya watumishi wanaotarajiwa kupandishwa vyeo, kubadilishwa vyeo na kuthibitishwa kazini, (9) Taarifa ya mapitio ya bajeti ya Halmashauri ya Wilaya kwa mwaka wa fedha  2015/2016, (10)  Taarifa ya  ukaguzi wa miradi ya maendeleo, (11) Taarifa ya uvamizi wa maeneo ya hifadhi ya shughuli za kilimo kwa ajili ya  ujenzi wa makazi, (13) Taarifa ya mwenendo wa Mashauri,  (14) Taarifa ya shauri la Ndugu Venance Kapinga, (15) Taarifa ya mradi wa ujenzi wa zahanati na kituo cha kupima magonjwa  - Njisi, (16)  Maombi ya kubadilisha matumizi ya fedha Tshs.399,173,881.00, (17) Taarifa ya maamuzi ya Bodi ya zabuni kuhusu matengenezo ya barabara, (18)  Maombi ya  kujenga barabara ya Ndobo – Sebe Km. 3, (19) Rasimu ya bajeti ya Halmashauri kwa mwaka wa fedha 2016/2017, (20) Taarifa ya kushuka kwa kiwango cha ufaulu katika shule za sekondari, (21) Taarifa ya vitaambulisho vya Mfuko wa Afya ya Jamii (CHIF) kwa wanafunzi wa shule za Sekondari.
59.4.1
Diwani wa kata ya Mababu Mh. F. Mwasongera alishauri kamati za kudumu zipangiwe ziara za kukagua miradi ya maendeleo ili kujiridhisha na utekelezaji miradi kabla ya kikao. Makamu Mwenyekiti wa Halmashauri Mh. S.L. Mwangalaba alijibu kuwa kwa mujibu na waraka wa Serikali kamati ya Fedha, Uongozi na Mipango imepangiwa  kutembelea na kukagua miradi ya maendeleo inayotekelezwa na Halmashauri ya Wilaya kwa niaba ya kamati za kudumu na kufanya kinyume na waraka kutapelekea Hoja za ukaguzi.
59.4.2
Diwani wa kata ya Ngonga Mh. I. Mwakapeje alishauri kamati kutembelea miradi ya maendeleo bila malipo ili kujiridhisha na utekelezaji wa miradi ya maendeleo. Kaimu Mkurugenzi Mtendaji (W) alijibu kuwa Halmashauri kama tasisi inatekeleza shughuli zake kwa kuzingatia kanuni taratibu na sheria kama waraka unavyo sema.
59.4.3
Diwani wa kata ya Ngana Mh. A. Kajela alipinga ushauri wa  kamati za kudumu kukagua miradi ya maendeleo kwa sababu kamati ya Fedha, Uongozi na Mipango iliyopewa mamlaka ya kutembelea na kukagua miradi ya maendeleo inajumuhisha wenyeviti wa kamati za kudumu ambao wanaziwakilisha kamati zao.
59.4.4
Diwani wa Kata ya Bondeni Mh. A. Mwaisobwa alitaka kujua hatma ya mtumishi aliyeisababishia hasara Halmashauri kwa kushindwa kukata rufaa kwa wakati katika kesi ya madai ya Halmashauri dhidi ya Venance Kapinga aliyekuwa wakala wa kukusanya ushuru wa mafuta ya mawese na mise (Mbosa) kwa mwaka wa fedha 2012/2013. Makamu Mwenyekiti wa Halmashauri Mh. S.L. Mwangalaba alijibu kuwa kamati ya Fedha, Uongozi na Mipango imeagiza kushugulikia suala hilo. 
59.4.5
Diwani wa kata ya  Makwale Mh. A.A. Kasyupa alishauri kutembelea shule ya msingi Ngana ili kuangalia uchakavu wa miundombinu ya shule na kutoa ushauri wa namna ya kuboresha shule hiyo. Makamu Mwenyekiti wa Halmashauri                Mh. S.L. Mwangalaba alijibu kuwa kamati ya Fedha, Uongozi na Miapango imetembelea shule hiyo na kuona mapagala yaliyojengwa kwa nguvu za wananchi. Aidha, kamati ilipewa taarifa kuwa kampuni ya Bioland imeahidi kusaidia nguvu za wananchi katika kumalizia ujenzi wa vyumba viwili vya madarasa na ofisi  ambavyo ujenzi wa maboma umekamilika.
59.4.5
Diwani viti maalum Mh. A. Makula alitaka kujua hatma ya Serikali katika kuwajengea uwezo wananchi kiuchumi kwa kutekeleza ahadi ya kutoa Tshs. milioni 50 kila kijiji kwa ajili ya mikopo. Makamu Mwenyekiti wa Halmashauri Mh. S.L. Mwangalaba alijibu kuwa Serikali inaendelea na mchakato wa kutekeleza ahadi zake za kuwajengea uwezo wananchi kiuchumi ambapo Afisa Maendeleo ya Jamii Ndugu N. Mwakigonja amehudhuria mafunzo ya awali ya mpango wa mikopo vijijini maalufu kwa jina la Milioni 50 za Magufuli kwa kila kijiji.
59.5
Wajumbe waliridhia taarifa hizo.
KUMB. NA. KDC/BM/60/16:  MAPENDEKEZO YA KUBADILISHA MIHULA YA SHULE KUTOKANA NA MAFURIKO
60.1
Afisa Elimu Sekondari (W) aliwasilisha mapendekezo ya kubadili mihula ya shule kutokana na tatizo la mafuriko yanayoikumba Wilaya yetu mara kwa mara. Alibainisha kuwa  Shule za msingi na Sekondari za serikali nchi nzima zina mihula 2 kwa mwaka. Muhula wa kwanza unaanza mwezi Januari hadi Juni na muhula wa pili unaanza mwezi Julai hadi Novemba.  Kutokana na tatizo hili wanafunzi wanakosa masomo kwa sababu baadhi ya shule huwa zinafungwa pindi mvua za masika zinapoanza kunyesha kwa miezi ya Machi na Aprili. Hivyo tunapendekeza muhula wa kwanza uanze mwezi Januari hadi Machi na muhula wa pili uanze mwezi Mei hadi Novemba ili wanafunzi wapate fursa ya kuhudhuria shule siku zote kwa mwaka wa masomo.
60.1.1
Diwani wa kata ya Ngonga Mh. I. Mwakapeje aliunga mkono mapendekezo hayo ili kuendana na hali ya hewa ya Wilaya yetu ya Kyela na kupunguza ajali za maafa ya mafuriko kwa wanafunzi.
60.2

Wajumbe waliridhia mapendekezo hayo. 
KUMB. NA. KDC/BM/61/16:  KUFUNGA MKUTANO

61.1                Mwenyekiti alifunga mkutano saa 8:45 mchana.

U  M  E  T  H  I  B  I  T  I  S  H  W  A

